
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
মনের দুটি ভাষা শ্ৰীধূর্জটিপ্ৰসাদ মুখোপাধ্যায়
চৈত্রের এবং বৈশাখের “বঙ্গবাণী"তে সঙ্গীতবিষয়ক আমার প্রবন্ধ দুটি পড়ে পাঠকের মনে এ ধারণা হতে পারে যে, আমি সুর কিম্বা সঙ্গীতকে শ্ৰদ্ধা জ্ঞাপন করতে গিয়ে সাহিত্যকে, এমন কি উৎকৃষ্ট কবিতাকেও, অবহেলা করেছি। শ্ৰীবৎস-চিন্তার দুর্ভাগ্যের ইতিহাস আমার জানা আছে, অতএব সুরকে স্বর্ণ-সিংহাসনে বসিয়ে কবিতাকে অবমাননা করার কুফল ভোগ কোরাতে আমি অনিচ্ছুক । রবিবাবুর তাজমহল, অবনীবাবুর মৃত্যুশয্যায় সাজাহান, সাজাহান-রচিত তাজমহলের মতনই আমার ভাল লাগে । তবে যে কারণে আমি পুথিগত সাম্যবাদ বিশ্বাস করি না, ঠিক সেই কারণেই আমি প্ৰত্যেক আর্টের বিশিষ্ট প্ৰকাশভঙ্গীকে শ্রদ্ধা করি এবং কোনটি বেশী এবং কোনটি কম উপভোগ করি শপথ কোরে বোলতে অক্ষম। স্বামী-স্ত্রীর মধ্যে প্ৰেম বজায় থাকতে যেমন সাম্য-বাদের কথাই উঠতে পারে না, তেমনি রসভোগের ক্ষেত্রে সাম্যবাদ শুল্ক বুদ্ধির কচুকচি ছাড়া অন্য কিছুই নয়। রসরাজ্য হতে বহিষ্কৃত হয়েই তুলাদণ্ড বেণের দোকানে এবং বৈজ্ঞানিকের ল্যাবরেটরীতে আশ্রয় নিয়েছে। সেই তুলাদণ্ডকে উদ্ধার কোরে, তার পুনরাভিষেকে পৌরোহিত্য করবার প্রবৃত্তি আমার নেই।
চলতি কথাবাৰ্ত্তায় ভিন্ন জিনিষের ভিন্ন মূল্য আমরা সকলেই দিয়ে থাকি, যদিও সুন্ম বিচারের ফলে ও-রকম মুল্যের কোন অর্থ পাওয়া যায় না। আমার মনে হয়। BTBBS DSDS DDDDSBDDDBDBS SLYYS LGLDS SsBDT কথাবার্তা মনের অপরিপক অবস্থার চিহ্ন। বালকবালিকারাই প্রশ্ন করে তাদের মধ্যে কে বেশী লম্বা, কার গায়ে সব চেয়ে বেশী জোর। পরীক্ষায় প্ৰথম স্থানের ওপর তাদের শ্রদ্ধা নির্ভর করে। কলেজে পড়ার সময়ে প্রশ্নের বিষয় স্বতন্ত্র হলেও ধারণ একই রকমেরকে সব চেয়ে সুন্দর দেখতে, কোন অধ্যাপক শ্রেষ্ঠ পণ্ডিত, ক্রিকেট খেলায় কার দৌড়-সংখ্যা অধিকতম, কে
সব চেয়ে বেশী বার প্রেমে পড়েছে ইত্যাদি। বিশ্ববিদ্যালয়ের বাইরে এসে ‘সভ্য” মানুষ প্রশ্ন করে, ফোর্ড না রকফেলার বেশী ধনী, লাহারা না ভাগ্যকুলের রায়েরা, cकांन् cकॉन्, नप्छेब्र भांगिक आंब गक भूयांब्र७ आषिक, সৌন্দৰ্য্য-প্ৰতিযোগিতায় কোন নারী প্ৰথম স্থান অধিকার করেছেন, কোন ফিলামে ক্রোর ডলার খরচ হয়েছে, কোন সহরের বাড়ী সব চেয়ে উচু, কোন পুস্তক এবং মাসিকপত্রিকার বিক্ৰী অধিকতম। এই প্ৰকার “রেকর্ড ভাঙ্গ বার’ প্রবৃত্তি, superlatives-এর অজস্র ব্যবহার এবং সংখ্যাতত্বের প্রচুর প্রয়োগ শুধু যে মার্কিণ সভ্যতার নিদর্শন হয়ে উঠেছে তাই নয়, আমেরিকায় বড় বড় অব্যাপকের লিখিত পুস্তকেও ঐ প্রকার বাল-সুলভ সংখ্যামোহ ধরা পড়ে। কবির ভাষায় বোলতে গেলে, প্ৰায় সব আমেরিকানই lisps in numbers, for numbers come ঐ প্রকার ছেলেমানুষী প্রশ্নের উত্তর দেবার জন্য সেখানে অনেক পত্রিকা বের হয়। সংখ্যাই তুলনার সরল মাপকাঠি বোলে গণ্য হবার জন্যই একজন আমেরিকান সমাজতত্ববিদ অত্যন্ত গভীরভাবে লিখেছেন যে, চীনের পোর্সিলেন, ছবি, দর্শন, কবিতা সব ছেড়ে দিলেও বোলতে হবে যে যে-কালে চীনের জন্মহারা পৃথিবীর মধ্যে অত্যধিক, তখন মৃত্যুহার ইংলণ্ডের মতন কমে গেলেই চীন-সভ্যতা জগৎকে জয় কোরাবেই কোরবে। সুন্ম বিচার-বুদ্ধি এবং মূল্যনিৰ্বাচনের শক্তি না থাকলেও একথা সুনিশ্চিত যে কেবল সংখ্যার ওপর, গণিতের ওপর কোন সমাজতত্ব স্থাপিত করা যায় না । সমাজতত্বের আলোচ্য বিষয় মানুষেরই কাৰ্য্যাবলী এবং সেই মানুষের মন বোলে একটি পদাৰ্থ আছে-যেটি চিন্তা করে, আকাজক্ষা করে। চিন্তার ধারা যাই হোক না কেন, তার একটি স্বভাব এই যে সে-ধারা সব বাধা-ধরা নিয়মকে নিষ্ঠুরভাবে ওলট-পালট কোরে দেয়, এমন কি অধ্যাপকের সুবিধা এবং গাম্ভীৰ্য্যকে ষথেষ্ট খাতির না কোরেই। মানুষের আকাজকার প্রকৃতি

		 এই পাতা শেষ সম্পাদিত হয়েছে ০৭:৩২টার সময়, ১১ মার্চ ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

